
 
 

Møteprotokoll 
 
 
 

Utvalg: Nasjonalparkstyret for Jotunheimen og Utladalen 
Møtestad: Telefonmøte 
Dato: 04.03.2019 
Tidspunkt: 12:00 – 13:00 

 
 
 

Følgjande faste medlemmer møtte: 

Namn Funksjon Representerer 

Iselin Vistekleiven Fungerande leiar  
Leif Solemsli Medlem  
Sandra Opheim Medlem  
Bjarne Eiolf Holø Medlem  
Marit Aakre Tennø Varamedlem  

 

Følgjande medlemmer hadde meldt forfall: 

Namn Funksjon Representerer 

Ivar Kvalen Leiar  
Kjersti Bjørnstad Medlem  
Aleksander Øren Heen Medlem  

 

Følgjande varamedlemmer møtte: 

Namn Møtte for Representerer 

Marit Aakre Tennø Ivar Kvalen  
 

Merknader 

Kjersti Bjørnstad og Aleksander Øren Heen meldte forfall like før møtet, og det vart for kort frist 
til å få inn vara. Møtet var vedtaksført med 5 møtedeltakarar. 

 
 

Frå administrasjonen møtte: 

Namn Stilling 

Kari Sveen Nasjonalparforvaltar 
Eldrid Nedrelo Påtroppande nasjonalparforvaltar 
Rigmor Solem Statens Naturoppsyn 

 
 
Underskrift: 
 
Vi stadfestar med underskriftene våre at det som er ført på dei sidene vi har signert i møteboka, 
er i samsvar med det som vart vedteke på møtet. 
 
Iselin Vistekleiven (sign.)             Bjarne Eiolf Holø (sign.) 
 
______________________ ______________________ _______________________ 

ST 3/2019 Delegerte vedtak   

Dispensasjon - Motorferdsel - 2019 - Bruk av 

ST 4/2019 Nasjonalparkstyret for Jotunheimen og Utladalen - 

ST 7/2019 Jotunheimen NP - Dispensasjon - Oppføring av 

v/ Kjetil Sveine - Rudi og Skogum Bygg AS 

ST 8/2019 Jotunheimen NP og Utladalen LVO - Dispensasjon - 
Motorferdsel - 2019 - Bruk av snøskuter 
Eidsbugarden-Olavsbu-Gjendebu-Skogadalsbøen - 

ST 9/2019 Jotunheimen nasjonalpark - Utladalen 

ST 1/2019 Godkjenning av innkalling 

Saksprotokoll i Nasjonalparkstyret for Jotunheimen og 
Utladalen - 04.03.2019  

 

Vedtak 

Møteinnkalling godkjent. Saksprotokoll frå førre møte blir rutinemessig utført etter kvart møte, 
så standard overskrift på desse sakene vil bli endra.. 
 
Det vart ikkje vald kven som skulle skrive under protokoll saman med møteleiar, så er det 
naturleg å setja medlem av arbeidsutvalet, Bjarne E. Holø, på dette punktet. 
 
 
 

ST 2/2019 Referatsaker 

Saksprotokoll i Nasjonalparkstyret for Jotunheimen og 
Utladalen - 04.03.2019  

Vedtak 

Referatsakene vart tekne til orientering. 
 
For den som vil lesa meir om Miljødirektoratet og Riksantikvaren sitt innspel til Nasjonal ramme 
for vindkraft, kan de finne rapporten her:  
http://www.miljodirektoratet.no/no/Publikasjoner/2019/Februar/Nasjonal-ramme-for-vindkraft-
Innspill-fra-Miljodirektoratet-og-Riksantikvaren-til-eksklusjonsrunde-3/  
 
 

Nasjonal ramme for vindkraft - Innspill fra Miljødirektoratet og  
Riksantikvaren          2019/4706 

Vedtak - Jotunheimen NP - Dam og vannvei Memurubu  
minikraftverk  - Lom Kommune       2018/618 

 

ST 3/2019 Delegerte vedtak 

Saksprotokoll i Nasjonalparkstyret for Jotunheimen og 
Utladalen - 04.03.2019  

 

Vedtak 

Nasjonalparkstyret tek delegerte saker til orientering. 
 

http://www.miljodirektoratet.no/no/Publikasjoner/2019/Februar/Nasjonal-ramme-for-vindkraft-Innspill-fra-Miljodirektoratet-og-Riksantikvaren-til-eksklusjonsrunde-3/
http://www.miljodirektoratet.no/no/Publikasjoner/2019/Februar/Nasjonal-ramme-for-vindkraft-Innspill-fra-Miljodirektoratet-og-Riksantikvaren-til-eksklusjonsrunde-3/


 

1/2019 Delegert vedtak - Jotunheimen nasjonalpark –  
Dispensasjon - Motorferdsel - 2019 - Bruk av snøscooter  
i samband med byggearbeid ved Gjende - Stokk og Stein   2019/6412 

 

ST 4/2019 Nasjonalparkstyret for Jotunheimen og Utladalen - 
Møteplan 2019 

Saksprotokoll i Nasjonalparkstyret for Jotunheimen og 
Utladalen - 04.03.2019  

 
 

Vedtak 

Nasjonalparkstyret for Jotunheimen og Utladalen godkjenner slik møteplan for 2019: 
 

Dato 
 

Ramme for møtet 

4. mars 
 

Telefonmøte 

29. april  
I april skal Valdresflye vera open, og 
Vang er høveleg møteplass 
 

 

21. juni  
Årdal/Utladalen 

Mogleg å kombinere med 
nasjonalparkfestivalen 2019 
Årdal/Utladalen om ein vel 21. 
juni. Festivalen held fram i helga 
 

6. september  
Vågå/Sjodalen 

Aktuelt: synfaring området 
Gjendeosen / Reinsvangen 
Kombinere med møtet i fagleg 
rådgjevande utval? 
 

15. november Hovudsak Bestillingsdialogen 
 

 
Møtekalenderen blir supplert med møte i Arbeidsutvalet dersom det kjem saker som krev 
raskare avklaring og som ikkje er rutinesaker med høve til administrativ behandling. 
 
 
 



ST 5/2019 Jotunheimen nasjonalpark - Utladalen 
landskapsvernområde - Dispensasjon - Motorferdsel - 2019-2023 - 
Drift av turisthytter og kvisting av vinterruter - DNT Oslo og Omegn 

 

Saksprotokoll i Nasjonalparkstyret for Jotunheimen og 
Utladalen - 04.03.2019  

 
Behandling 
Styret gjekk gjennom detaljar i løyvet, og gjorde mindre endringar av desse detaljane: 

- Transportrute med helikopter til Skogadalsbøen frå aust er Tyin-Koldedalen-Uradalen  
- Pkt. 1.1, siste kulepunkt: Stryke inntaking av kvist, da dette er unødvendig med krav om 

bruk av kvist frå lokale treslag. 
- Pkt. 2.5: Stryke dette, da ein ikkje ser det nødvendig å styre vareutvalet detaljert 

gjennom eit motorferdselløyve. 
  

Vedlegget spesifiserer nytt løyve, og er oppdatert i tråd med vedtaket i nasjonalparkstyret. 
 

Vedtak 

Nasjonalparkstyret for Jotunheimen og Utladalen gjev med heimel i verneforskrifta for 
Jotunheimen § 3 pkt. 6.3 c), e), f), h), j), k), l) og m) og verneforskrifta for  for Utladalen LVO § 3 
pkt. 6.3 f), g), h) og j) dispensasjon til Den Norske Turistforening Oslo og Omegn for 
motorferdsel i samband med drift og vedlikehald av hytter og stikking/merking av løyper i 
Jotunheimen nasjonalpark og Utladalen landskapsvernområde.  
Detaljert innhald og spesifiserte vilkår i løyvet går fram av vedlegget. 
 
Løyvet gjeld for fireårsperioden 2019-2022, og vert automatisk forlenga for eitt år om gongen 
dersom ingen av partane ser behov for revisjon eller justeringar. Heile eller delar av løyvet kan 
trekkjast attende dersom vilkåra ikkje blir fylgd. Det skal førast kjørebok som dokumenterer 
oppfølginga, med innsending av rapport innan 1. juni for vintersesongen, og innan 1. november 
for sommarsesongen.  
 
DNT Oslo og Omegn har etter dette løyvet ansvar for gjennomføringa av motorferdsel knytt til 
deira verksemd i verneområda. Det er særs viktig at organisasjonen har gode rutinar for at nye 
tilsette/aktørar vert gjort kjent med og forstår innhaldet i dette løyvet. Gode rutinar for 
rapportering vil også bidra å sikre ei god gjennomføring. 
 
 
 
 

  



ST 6/2019 Jotunheimen nasjonalpark - Behandling av avfall og behov 
for opprydding ved Memurubu 

Saksprotokoll i Nasjonalparkstyret for Jotunheimen og 
Utladalen - 04.03.2019  

 

Vedtak 

Nasjonalparkstyret for Jotunheimen og Utladalen tek til orientering brev av 24.01.19 frå 
Memurubu Turisthytte, men saknar ein konkret og tidfesta tiltaksplan for opprydding innan 1. 
juli 2019 – jf. styrets vedtak i sak 39/2018. Dei mange haugane med materialar og gjenstandar 
som har hopa seg opp rundt langs austbreidda av elva Muru og ved lagerbygningane blir 
vurdert å vera visuell forureining, og i strid med verneforskrifta § 3 pkt. 1.1 og pkt. 7.1. Det blir 
på grunnlag av dette sett følgjande fristar for nødvendige tiltak – jf. vurderingar i saksutgreiinga: 
 

• Lecablokker som kan nyttast ved tilbygget til kraftstasjonen og evenuelt anna godkjend 
byggeprosjekt kan lagrast til bygginga er utført. Innan eitt år etter at bygningane er 
ferdigstilt skal alt overskottsmateriell ryddast, og det som ikkje skal nyttast må fraktast ut.  

• Ubehandla bygningsmateriell (reint og tørt trevirke) kan kappast opp til ved og nyttast 
saman med bjørk til oppvarming. Fleire av materialhaugane har vore lagra svært lenge 
allereie, og haugane må derfor gjennomgåast og sorterast slik at alt som ikkje er eigna til 
ved blir rydda vekk. Fristen for dette blir utsett frå 1. juli til 15. september 2019, slik at alt 
som ikkje er eigna som ved til oppvarming blir frakta ut saman med det andre som skal 
uttransporterast av ved sesongslutt. Materialkapp til ved må nyttast innan 31.12.2020. 

• Det ligg ikkje føre nokon søknad eller godkjenning for å kunne behalde og bruke omnen 
som vart brukt til brenning av eitt eller anna i 2018, og hovudregelen er at det ikkje kan 
opnast for brenning av bedriftsavfall. Utan godkjenning må omnen fjernast innan fristen for 
opprydding som vart sett til 1. juli 2019, jf. behandling i nasjonalparkstyret sak 39/18. 

• Den utrangerte grusharpa, som vart frakta inn på vinterføre for mange år sidan, må fraktast 
ut og leverast til godkjent mottak innan fristen 1. juli 2019. Det er så langt i år svært dårleg 
vinterføre rundt Gjende, og dersom det ikkje let seg gjera å frakte ut restane av den gamle 
grusharpa i 2019, vert alternativ frist for fjerning sett til 1. mai 2020. Også eventuelle andre 
utrangerte  gjenstandar må fjernast samtidig.  

I løpet av 2019 må alt som ligg lagra langs austbeidda av Muru ryddast og samlast inntil 
lagerbygningane, i tråd med tilråding i landskapsanalysen frå 2004. 
 
 
Saman med melding om vedtak i saka blir det lagt ved ei konkret avtale om gjennomføring av 
tiltak, som skal signerast og leggjast fram for styret i komande styremøte 29. april. 
 
  



 

ST 7/2019 Jotunheimen NP - Dispensasjon - Oppføring av lagerbygg - 
gnr. 155 /1/335 -  Memurubu Turisthytte v/ Kjetil Sveine - Rudi og 
Skogum Bygg AS 

Saksprotokoll i Nasjonalparkstyret for Jotunheimen og 
Utladalen - 04.03.2019  

Vedtak 

Nasjonalparkstyret for Jotunheimen og Utladalen finn ikkje å kunne gje dispensasjon frå 
verneforskrifta for oppføring av kombinert lagerbygg med areal 99 m2 slik det er søkt om.  
Nasjonalparkstyret ser at det kanskje kan vera behov for å vurdere ei løysing for mellombels 
lagring av restavfall i periodar med stor trafikk og avgrensa kapasitet for uttransport av søppel 
med Gjendebåten.  
 
Før styret kan ta stilling til noko nytt lagerbygg, blir saka returnert til Memurubu Turisthytte v/ 
Kjetil Espen Sveine for først å vurdere frigjering av areal og omdisponering av eksisterande 
bygningsareal ved bedrifta. Det er allereie to store lagerbygg ved bedrifta med areal oppgjeve 
til 500 m2. Det vil skape uheldig presedens om ein opnar for stadig nye bygningar i 
nasjonalparken, utan ei streng vurdering av korleis eksisterande bygningar blir nytta.    
 
Dersom oppbevaring av søppel ikkje let seg kombinere med annan bruk, kan det vurderast eit 
mindre separat bygg for formålet. Arealet må da avgrensast til det som er strengt nødvendig for 
mellombels oppbevaring av restavfall i kortare periodar på sommaren. 
 
 
 
 

ST 8/2019 Jotunheimen NP og Utladalen LVO - Dispensasjon - 
Motorferdsel - 2019 - Bruk av snøskuter Eidsbugarden-Olavsbu-
Gjendebu-Skogadalsbøen - Grindaheim Røde Kors Hjelpekorps 

Saksprotokoll i Nasjonalparkstyret for Jotunheimen og 
Utladalen - 04.03.2019  

Vedtak 

Nasjonalparkstyret for Jotunheimen og Utladalen gjev etter § 48 i naturmangfaldlova løyve til 
kjentmannskøyring 2019 for Grindaheim Røde Kors hjelpekorps i samsvar med øvingsplan 
tilrådd av Innlandet politidistrikt for åra 2019-2021. Løyvet gjeld med følgjande vilkår:  

• Løyvet gjeld for ei helg i månadsskiftet mars/april 2019 

• Løyvet gjeld ein tur med inntil 10 skutarar langs kvista ruter:  
o Eidsbugarden – Grisletjønn – Olavsbu – Eidsbugarden  
o Tyinholmen – Skogadalsbøen – Tyinholmen 

• Løyvet gjeld ein tur med inntil 4 skutarar langs kvista rute:  
o Grisletjønnen – Gjendebu – Grisletjønnen 

• Lokalt SNO, Rigmor Solem, skal varslast i forkant av kjentmannsturane (e-post 
rigmor.solem@miljodir.no eller SMS til 959 65 158).  

• Dato og talet på snøskuterar skal rapporterast til nasjonalparkforvaltar snarast råd etter 
øvinga, og seinast innan 01. mai 2019. 

mailto:rigmor.solem@miljodir.no


 
 
Øvinga er eit ledd i ein overordna øvingsplan for 2019-2021, og tilsvarande løyve for komande 
år i planperioden kan godkjennast administrativt av nasjonalparkforvaltar.  
Det bør for dei to neste åra i planperioden etablerast tettare dialog med dei andre hjelpekorpsa, 
som også har aktivitet som dels overlappar det omsøkte øvingsområdet. 
 
 

ST 9/2019 Jotunheimen nasjonalpark - Utladalen 
landskapsvernområde - Dispensasjon - 2019 - Merking og 
gjennomføring av konkurranseløp - Raid des Trolls en Norvège - 
Raids & Adventure v/ Paul Vilcot 

Saksprotokoll i Nasjonalparkstyret for Jotunheimen og 
Utladalen - 04.03.2019  

Vedtak 

Nasjonalparkstyret for Jotunheimen og Utladalen gjev med heimel i § 3 pkt. 5.2 i 
verneforskriftene for Jotunheimen nasjonalpark og Utladalen landskapsvernområde, 
dispensasjon til å arrangere løpet Raid des Trolls en Norvège 13.-15. august 2019. 
 
Løyvet gjeld med følgjande vilkår: 

• Arrangementet gjeld for ca. 45 deltakarar. 

• Merking av den delen av løypetraseen som går i landskapsvernområdet kan setjast opp 
dagen før løpet, og skal fjernast så raskt dette lèt seg gjere etter at arrangementet har 
funne stad. Mannskap som samlar inn merkeband skal også rydde eventuelt søppel 
som måtte følgje av arrangementet. 

• Det skal ikkje setjast opp reklame i verneområdet. 

• Deltakarane og eventuelle tilskodarar skal gjerast kjende med at delar av løpet skjer i eit 
verneområde, og at det skal takast særlege omsyn til naturmiljøet  

• Arrangøren må stille krav til deltakarane om å ha med utstyr for å klare seg i fjellet 
under varierande værforhold.  

Det er ikkje søkt om motorferdsel eller bruk av drone i verneområdet, og styret legg til grunn at 
slike hjelpemiddel ikkje skal brukast. 
 
 
  



 

ST 10/2019 Eventuelt 

Saksprotokoll i Nasjonalparkstyret for Jotunheimen og 
Utladalen - 04.03.2019  

Utkast til støtteskriv for tindevegleiarstudium i Sogndal sendt ut litt før møtet. 

Vedtak 

1) Støtteskriv for etablering av Nortind-utdanning i Sogndal 
 
Nasjonalparkstyret sluttar seg til innhaldet i utsendt utkast til støtteskriv. Kari Sveen 
samarbeider med Eldrid Nedrelo i Breheimen om detaljar i teksten, for å ha mest 
mogleg samsvar mellom uttaler frå Jotunheimen og Breheimen. 
 
 

2) Status i fugletelling og bekymringsmeldingar om nedgang i fuglebestandane 
 
Etter innspel frå Iselin Vistekleiven vil styret gjerne ha ei fagleg oppdatering om fugl. 
Geir Høitomt, som har hatt hovudansvar for rapportar om sårbarheitsvurdering av fugl i 
Jotunheimen,  blir invitert til å halde ei orientering i samband med eit styremøte. 
 
Om mogleg vil styret ha orienteringa under styremøtet  i Årdal 21. juni.  
Møtet kan haldast i Naturhuset i Utladalen, og publikum blir invitert til fugleforedrag, 
som eit ope arrangement i tilknyting til Nasjonalparkfestivalen.  
Dersom dette ikkje høver for Høitomt, blir han invitert til eit anna styremøte. 

 
 

 


